
Saak No. 449/1983

IN DIE HOOGGEREGSHOF VAN SUID-AFRIKA

APPELAFDELING

In die saak tussen:

JAMES MLATI

aen

DIE STAAT

CORAM:

VERHOORDATUM :

LEWERINGSDATUM :

Appellant

Respondent

Die appellant is in die Witwatersrandse Plaas-

like Afdeling skuldig bevind aan verkragting en ter dood

veroordeel. Hy is ook skuldig bevind aan aanranding

met die opset om ernstig te beseer, ten opsigte waarvan

hy 'n vonnis van 3 jaar gevangenisstraf opgelé is. Na-

dat die Verhoorregter (F S STEYN Wn R) verlof om te

appelleer geweier het, het die appellant n versoekskrif

aan die Hoofregter gerig, wat daartoe gelei het dat aan

die appellant die nodige verlof toegestaan is om na hier-

die Hof in ho&r beroep te kom teen sy skuldigbevindings

en die vonnisse wat hom opgelé is.

Die saak teen die appellant het voortgespruit uit

gebeur&enisse wat plaasgevind het gedurende die aand

van 21 Januarie 1983 by die President-~spoorwegstasie

in Germiston. n Jong dame en haar metgesel is deur n

bende van 4 mans aangeval en onderwerp aan T langdurige

en wreedaardige aanranding. Die jong dame was destyds

21 jaar oud. Die appellant se skuldigbevinding aan

verkragting het op haar betrekking, en ek sal na haar

verwys as die klaagster. Die skuldigbevinding aan

aanranding met die opset om ernstig te beseer het be-

trekking op haar metgesel; ek sal na hom verwys as

die klaer. Die klaer was nie as M getuie by die

appellant se verhoor beskikbaar nie, aangesien hy die

land intussen verlaat het. Die enigste getuienis

voor die Verhoorhof cor wat op die bhetrokke aand gebeur
het, was dié& van die klaagster.

In hooftre#ke ig die klaagster se relaas van die
gebeure soos volq. Sy en die klaer het na die stasie
gegaan met die deoel om n trein na Johannesburg te haal.
Om die regte platform te bereik, het hulle met n voet-
gangersbrug oor die treinspore geloop. Terwyl hulle
besig was om die trappe van die brﬁg af te klim, het
twee Swart mans opgeloop gekom en by hulle verbygegaan.
Net daarna het nog twee Bwart mans ook van voor af aan-
gekom. Een van dié twee het die klaagster aan haar

keel vasgegryp en die ander het die klaer vasgegryp.

Die twee mans wat verbygelocp het, het omgedraai en

.

teruggekom. Een van hulle, soos deur die klaagster

a

in die Hof aangedui is, was die appellant. Hy het

die klaagster se handsak gegryp en haar aan haar arm

vasgedryp. Die ander een het die klaer gegryp.

Aldus het twee van die mans die klaagster vasgehou

(die een nog steeds met sy hand aan haar keel) en twee

het die klaer vasgehou. Die klaagster en die klaer

is gedwing om die trappe af te loop en oor die platform

na n damestoilet. Hulle is in die toilet gedwing.

Binne-in die toilet het die appellant ' mes in sy hand

gehad. Nadat die klaagster se rok opgetrek is, het

die appellant herhaaldelik met die mes teen haar bobene

gedruk; haar bene was besig om te vervel as gevolg van

sonbrand en die appellant wou weet waarom haar bene so

gelyk het. Intussen was die ander twee mans besig

om die klaer aan te rand. Beide die klaagster en

die klaer is toe uit die toilet geneem en gedwing om

met die platform langs te stap. Op n stadium het

daar n trein by die stasie aangekom, stilgehou, en weer

gery, en vir n wyle het die aanranders en hulle slag-

offers stilgestaan, op so n wyse dat die slaqgoffers

nie maklik vanuit die trein sigbaar sou wees nie.

Daarna is die klaagster en die klaer gedwing om verder

te loop tot by die einde van die platform, en vandaar

noy verder tot by ' plek in die veld waar daar bosse

en lang gras was en waar dit donker was. Daar is die

klaagster om die beurt en herhaaldelik deur elk van

die vier mans verkrag. Dit is onneodig om besonder-
hede te verstrek van die langdurige, wreedaardige en
erg vernederende mishandeling wat die klaagster verduur
het. Mettertyd het die klaagster gemerk dat al vier
die aanranders in dle donkerte verdwyn het. Sy het
opgestaan en gesien dat die klaer 'n entjie daarvandaan
agter n bos te voorskyn gekom het; skynbaar was hy daar
om die beurt deur somﬁige van die mans aangehou terwyl
van die ander met die klaagster besig was. Die klaag~
ster het gesien dat die klaer in sy bors gesteek was

en dat hy besig was om te bloei. Die twee wvan hulle

het in die rigting van die stasie gestap en op pad

daarheen n polisieman teengekom. Hy het hulle hospi-

taal toe geneem. Die klaagster is medies ondersoek,

maar dit is nie nodig om die resultate van die onder-—

scek weer te gee nie, aangesien dit nie in geskil is

dat die klaagster verkrag is op die wyse deur haar be-

skryf nie. Die enigste vraag is net of die appellant

een van die misdadigers was.

Die appellant is 5 dae na die voorval, op 26

Januarie 1983, in hegtenis geneem. Dit blyk uit gie

getuienis van die onderscekbeampte in die saak, speurder=

sersant Du Plessis, dat die appellant aanvanklik nie in

hegtenis geneem 1s as 'n verdagte in verband met die ooxr-

tredings wat teen die klaagster en die klaer in die

huidige saak gepleeg is nie, maar wel vanweé beweerde
ander misdrywe waarvan hy verdink was. Dit blyk ver-
der uit Du Plessis sgse getulienis dat die appellant saam
met 3 ander Swart mans gearresteer is. Volgens Du
Plessis het hy nad die arrestasie gereé&l dat die 4 aan-
gehbudenes moces deelneem aan n uitkenningsparade in ver-
band met die huidige saak, socos hy sé, "omdat hulle

vier perscne was en omdat hulle beskrywing min of meer
dieselfde was"; vermoedelik het hy bedoel dieselfde

as wat geblyk het uit die verklaring wat hy vroeér van
die klaagster geneem het (en moontlik ook dig van die
klaer). So n parade is toe inderdaad gehou op dieselfde

dag, 26 Januaxrie 1383, Op daardie parade is die appellant

deur die klaagster uitgeken as een van die mans wat haar
aangeval, aangerand en verkrag het. Ek sal later verwys
na die wyse waarcop die klaagster die appellant op die

}
parade uitgewys het, Op dieselfde parade was die klaer
nie in staat om enige perscon uit te ken nie.

Die appellant het by die verhoor getuienis afgelée
en ontken dat hy enigsins betrokke was by die aanranding
op die klaagster en die klaer. Hy het ook m alibi op-
gewerp. Dit dien vermeld te word dat die appellant
reeds op die dag van sy arrestasie besconderhede van sy
alibi aan die ondersoekbeanmnpte verstrek het. Volgens

die appellant was hy op die aand van die voorval by 'n

sekere nagklub in Soweto. Hy het aan speurder-sersant

Du Plessis, volgens laasgencemde se getuienis, gegewens

vergstrek van nie minder nie asg 7 persone wat hom op die

betrokke aand by of in die omgewing van die nagklub ge-

sien het. Di&é gegewens het Du Plessis opgeteken in '

verklaring wat hy van die appellant geneem het. Met

die ooy daarop het die Staat sekere getuienis aangevoer

ter weerlegging van die appellant se alibi. PDie appel-

lant het nietemin in sy getuienis met sy alibi volhard.

Op sy getuienis en die Staat se poging om die alibi te

weerlé gsal ek later terugkom.

Uit die wveoorgaande kort oorsiq van die getuienis

is dit duidelik dat die vraag vir beslissing voor die

Verhoorhof was of die klaagster se uitkenning van die

/appellant ...







